
Vegagerðin 
B.t. Dagný Ósk Halldórsdóttir 
Borgarbraut 11, 310 Borgarnes                 Hvanneyri 3.7. 2023 
 
Efni; Framkvæmdir við Steinadalsveg  

Inngangur 

Vegagerðin hefur óskað umsagnar Hafrannsóknastofnunar fyrirhugaðra framkvæmda við 
Steinadalsveg, en þar er fyrirhugað að leggja bundið slitlag á Steinadalsveg (690-00) frá 
Vestfjarðarvegi að Steinadal. Vegurinn verður breikkaður og styrktur, skipt um ræsi og lagt bundið 
slitlag á veginn.  Efnisþörf við verkið er áætluð 80.000 m3, þar af um 30000 m3 í námu við eyrar 
Ólafsdalsárinnar (mynd 1).  Í tengslum við verkið er talið nauðsynlegt að koma rörum fyrir í 
árfarvegi Ólafsdalsár þar sem burðargeta gömlu brúarinnar er komin að þolmörkum fyrir slíka 
efnisflutninga. 

 

Mynd 1.  Efnistökusvæði við Ólafsdalseyrar afmarkað með gulum línum (Vegagerðin, 2023). 

Umhverfi og lífríki 

Nokkrar litlar ár renna til Gilsfjarðar og þeirra helstar eru Múlaá, Brekkuá, Kleifaá og Ólafsdalsá og 
voru árnar rannsakaðar í tengslum við þverun Gilsfjarðar (Ingi Rúnar Jónsson og Guðni 
Guðbergsson, 1995, 1996, 1999).  Bleikja er ríkjandi tegund í ánum og er aðalega um 
sjóbleikjustofna að ræða.  Ólafsdalsá fellur í sunnanverðan Gilsfjörð og er um 5 km löng og 
vatnasviðið 25 km2.  Rannsóknir á seiðamagni í ánum leiddu í ljós að þéttleiki bleikjuseiða var 
mestur í Ólafsdalsá og Kleifaá og einnig varð vart við laxaseiði í lágum þéttleika i Ólafsdalsá og 
Kleifaá.  Almennt eru framleiðslusvæði seiða lítil í ánum.  Einhver veiði er stunduð í ánum, en 
engar skráðar upplýsingar eru til veiðinýtingu (Ingi Rúnar Jónsson og Guðni Guðbergsson, 1999). 

Umsögn 
Efnistaka er fyrirhuguð á áreyrum austan Ólafsdalsár um 300 m fyrir ofan ós árinnar í Gilsfjörð.  
Efnistökusvæðið  fer næst ánni í 40 m fjarlægð frá árfarveginum (mynd 1).    Almennt má segja að 
efnistaka beint úr farvegi straumvatna hafi bein áhrif á þær lífverur sem fyrir eru á námusvæðinu.  
Farvegur dýpkar, fínna efni situr eftir og skjól fyrir fæðudýr og fiska minnkar.  Einnig getur 
botnhreyfing aukist í kjölfar framkvæmda.  Það er mat Hafrannsóknastofnunar að almennt skuli 
forðast malartekju í virkum farvegi vatnsfalla vegna neikvæðra áhrifa á fæðudýr og fiskseiði.  Í 
Ólafsdalsánni er efnistökusvæðið nokkuð utan við árfarveginn og efnið því ekki tekið beint upp úr 
virkum farvegi árinnar. Það er mat Hafrannsóknastofnunar að fyrirhuguð efnistaka hafi ekki 
neikvæð áhrif á lífríki árinnar.  
 
Samkvæmt fyrri rannsóknum er bleikja ríkjandi tegund í ánni en engar heimildir liggja fyrir um 
veiði í ánni.  Yfirleitt byrja göngur á sjóbleikju um miðjan júlímánuð, sú bleikja sem er á 
hrygningargöngu kemur fyrst, en smærri geldfiskur gengur síðar um haustið.  Ekki eru gerðar 
athugasemdir um að setja rör í ána meðan á efnisflutningum stendur, en mælt með að þeir fari 
fram utan hágöngutíma bleikjunnar í júlí og ágúst. 
 
Framkvæmdaaðili skal gæta þess að hafa sem minnst áhrif á vatn vatnsfalla svo sem að grugga það upp að óþörfu. 

1) Hindra að olía eða aðrir skaðlegir vökvar smitist frá vinnuvélum og tækjum í eða við vatnsföll.  

2) Reynt skal að takmarka framkvæmdasvæðið og umferð farartækja um farveginn eins og kostur er. 

3) Ganga skal frá framkvæmdastað þannig að hætta á að lífríki skaðist sé í lágmarki.  

Hafrannsóknastofnun bendir á eftirfarandi ákvæði 33.gr laga um lax – og silungsveiði nr. 61 
2006: Sérhver framkvæmd í eða við veiðivatn, allt að 100 metrum frá bakka, sem áhrif getur haft 
á fiskigengd þess, afkomu fiskstofna, aðstæður til veiði eða lífríki vatnsins að öðru leyti, er háð 
leyfi Fiskistofu“.  Um byggingar og framkvæmdaleyfisskyldar framkvæmdir fer einnig samkvæmt 
skipulags og byggingarlögum, nr. 73/1997 og reglum settum samkvæmt þeim. 

F. h. Hafrannsóknastofnunar 

 

Sigurður Már Einarsson 

Sérfræðingur 

